
Выганаўскае Палессе -  невялікі рэгіён, які размешчаны на ўзмежжы 
“тыповага” Заходняга Палесся і Панямоння, паміж рэкамі Ясельдай 
(прыток Прыпяці) і Шчарай (прыток Немана). У яго межах знаходзяцца 

азёры Выганашчанскае (26 км2), Бабровіцкае (9,47 км2) і інш. У гэтым рэгіёне 
праходзіць Агінскі канал, які злучае Ясельду са Шчарай, пабудаваны ў 1767— 
1783 гг. Адміністрацыйна -  тэта ў асноўным паўднёвая частка Івацэвіцкага 
раёна (Целяханшчына, цэнтр -  мястэчка Целяханы) і прылягаючыя тэрыторыі 
Ганцавіцкага і Пінскага раёнаў Брэсцкай вобласці.

У значнай колькасці навуковых прац Выганаўскае Палессе паказваецца як 
частка сумежжа паміж буйнымі дыялектнымі адзінкамі -  гродзенска-барана- 
віцкай (панямонскай) і заходнепалескай (берасцейска-пінскай, загародскай) 
групамі гаворак [1, с. 402; 2, карта № 71; 3]. Акрамя таго, многія даследчыкі 
праводзяць паміж арэаламі названых гаворак старажытную балта-славянскую 
этнічную мяжу. У этнаграфічным аспекце гэтая тэрыторыя з’яўляецца месцам 
сутыкнення чатырох буйных гісторыка-этнаграфічных рэгіёнаў Беларусі: 
Паўночна-Заходняга, або Панямоння, Цэнтральнай Беларусі, Усходняга Палесся 
і Заходняга Палесся.

Пытанні дыялектнай сітуацыі на тэрыторыі Выганаўскага Палесся да- 
следаваліся мала. Так, Н.Т. Вайтовіч выдзеліла паўночнабрэсцкія гаворкі, 
у склад якіх уключана і асноўная частка гаворак дадзенага рэгіёна [4, с. 81-82,



107-108, 113, 189; 5, с. 7-8, 38-39; 6, с. 202-203; 7, с. 87-90, 131]. Ф.Д. Клімчук 
удакладніў межы паўночнабрэсцкіх гаворак, адзначыў некаторыя асаблівасці, 
якія іх дыферэнцыруюць, а таксама на падставе фанетычных рыс вылучыў 
больш дробныя адзінкі -  паўднёвацеляханскія і валішчанска-аброўскія гаворкі. 
Далей на поўдзень, паводле групоўкі даследчыка, размешчаны чатыры досыць 
адрозныя структурный разнавіднасці заходнепалескіх, або загародскіх, гаворак 
-  сярэдне-, паўночна-, паўднёвазагародскія і тараканскія гаворкі [5; 6, 204- 
214; 8].

3 улікам гэтых фактаў, было вырашана даследаваць гаворкі Выганаўскага 
Палесся больш глыбока і дэталёва, г.зн. скласці дыялекталагічны мікраатлас 
рэгіёна. Пры гэтым аб’ектам вывучэння сталі гаворкі амаль усіх населеных 
пунктаў. Лінгвагеаграфічнае даследаванне гаворак Выганаўскага Палесся 
праводзілася намі на працягу 1985-2013 гг. Фактычны матэрыял збіраўся 
пераважна ў паўднёвай частцы Івацэвіцкага (Целяханшчыне) і на сумежнай 
тэрыторыі Пінскага, Ганцавіцкага, а таксама Бярозаўскага, Драгічынскага, 
Кобрынскага і Столінскага раёнаў Брэсцкай вобласці, Жыткавіцкага і Клецкага 
раёнаў адпаведна Гомельскай і Мінскай абласцей. У агульнай колькасці 
абследаваны гаворкі 34 населеных пунктаў, з іх у Івацэвіцкім -  23, Пінскім -  4, 
Драгічынскім -  2, у Ганцавіцкім, Кобрынскім, Столінскім, Клецкім і Жыткавіцкім 
раёнах -  па адным населеным пункце. Як правіла, апытваліся інфарматары ад 
40 да 90 гадоў, якія з’яўляліся карэннымі жыхарамі (аўтахтонамі) канкрэтнага 
населенага пункта. Праграма даследавання ўключала 117 пытанняў, з іх 38 -  па 
фанетыцы, 33 -  па марфалогіі і 46 -  па лексіцы.

Гаворкі Выганаўскага Палесся і наваколляў
Усяго складзена 253 карты, у тым ліку ўступныя -  12 (агульныя -  4, гіста- 

рычныя -  8), лінгвістычныя -  142 (фанетычныя -  56, марфалагічныя -  33, 
лексічныя -  53), ізаглосныя -  99. Уступныя і лінгвістычныя карты разам з да- 
датковымі матэрыяламі першы раз апублікаваны ў атласе “Гаворкі Выганаўскага 
Палесся” [9]. Сетка атласа складаецца з дзвюх частак; асноўнай (26 населеных 
пунктаў) і дадатковай (8 населеных пунктаў). У лінгвістычным атласе “Гаворкі 
Выганаўскага Палесся” ўсяго 154 карты, з іх 12 уступныя (№ I—XII) і 142 лін- 
гвістычныя. У 2013 г. апублікаваны “Атлас гаворак Выганаўскага Палеся” [10]. 
У параўнанні з папярэднім выданнем у яго ўнесены невялікія змены, а таксама 
дабаўлены раздзелы “3 водзываў на атлас”, “3 гісторыі Выганаўскага Палесся” 
(дадатковыя матэрыялы), “Тыпалогія ізаглос” (99 карт).

Паводле праведзеных даследаванняў, у гаворках рэгіёна назіраюцца значныя 
адрозненні на ўзроўні фанетыкі, марфалогіі і лексікі. Таму яны падзяляюцца 
шматлікімі ізаглосамі, якія аб’яднаны ў пучкі. Апошнія ў сваю чаргу на 
тэрыторыі Выганаўскага Палесся ўтвараюць чатыры асноўныя групы (серыі);

паўночную, паўднёвую, цэнтралъную i лакапъныя пучкі ізаглос [10, карты №№ 
139-237].

Заўважым, што пучкі ізаглос паўночнай, гіаўднёвай і цэнтральнай груп 
у большай ці меншай ступені пашыраюцца на ўсе ці амаль на ўсе гаворкі Вы- 
ганаўскага Палесся. Таму яны часта аб’ядноўваюць дзве і болей дыялектных 
адзінак. У той жа час нярэдка часткі двух і болей пучкоў зліваюцца. Дыялектныя 
адзінкі характарызуюцца агульнасцю на ўсіх узроўнях мовы (фанетыка, марфа- 
логія, лексіка). Таму пучкі ізаглос не заўсёды з’яўляюцца межамі паміж групамі 
гаворак. Аднак на падставе пучкоў ізаглос такія межы ўстаноўлены. Пры гэтым 
вельмі дакладна, паколькі ў вывучаемым рэгіёне даследаваны амаль усе вёскі. 
Унутранае адзінства асобных груп (падгруп) устаноўлена на багатым фактычным 
матэрыяле, які дае “Атлас гаворак Выганаўскага Палесся” і лінгвістычны атлас 
“Гаворкі Выганаўскага Палесся”.

Такім чынам, паводле праведзеных даследаванняў на тэрыторыі Выганаўскага 
Палесся вылучаюцца наступныя дыялектныя адзінкі. На паўночным захадзе 
рэгіёна бытуюць гродзенска-баранавіцкія (панямонскія) гаворкі. На асноўнай 
частцы яго тэрыторыі (цэнтральная частка) пашыраны паўночнабрэсцкія 
гаворкі, пераважна іх ц э н т р а л ь н а ц е л я х а н с к а я  падгрупа (унутры 
яе у с х о д н е  -  і з а х о д н е ц е л я х а н с к а я  мікрападгрупы), у цэнтры -  
г а в о р к а  м я с т э ч к а  Ц е л я х а н ы .  На паўднёвы захад і паўднёвы ўсход 
ад названых гаворак бытуюць адпаведна паўднёвацеляханскія і валішчанска- 
аброўскія гаворкі, на поўдні рэгіёна -  сярэднезагародская гаворка в. Сакалоўка 
(гл. карту). Акрамя дыялектных груп і падгруп, пры чляненні гаворак пэў- 
най мовы або рэгіёна выкарыстоўваюцца такія катэгорыі, як дыялектная зона 
і дыялектная мікразона. У межах Выганаўскага Палесся вылучана ц е л я - 
х а н с к а я  м і к р а з о н а ,  якая ўключае цэнтральнацеляханскую падгрупу 
паўночнабрэсцкіх гаворак і паўднёвацеляханскую трупу гаворак.

Разгледзім асноўныя фанетычныя і марфалагічныя адметнасці гэтых 
дыялектных адзінак.

Гродзенска-баранавіцкім гаворкам характэрны наступныя асаблівасці: 
васьміфанемны склад галосных гукаў-  [г], [ы], [ё], [е(э)], [а], [о], [о], [у]-, галосны 
[а] на месцы *о ў пераднаціскных складах пасля цвёрдых зычных /няпоўнае 
недысімілятыўнае а к а н н е/ (галава, дардга, карова, малакб, сено, лето, садок, 
трава і інш.); пераважна галосныя [о], [о] на месцы *о ў новых закрытых 
складах пад націскам (воз, нос, стол, конь; воз, нос, стол, конь іінш.); пераважна 
галосныя [е\, [ё] на месцы націскнога *h (лес, сёно, хлеп; лес, сено, хлёп і інш.); 
галосны [ы] пасля зычнага [б] у словаформах быў, была, было, былі; мяккія 
губныя і пярэднеязычныя перад рэфлексамі *е, *h, *і (вясна, мёд, бёраг, вёчар, 
да мянё, пёршы, бяда, мяшбк, дзянёк, зямля, сялб, поле, міска, рабіць, ліпа, зіма, 
хадзщь); мяккія і паўмяккія *д, *т перайшлі ў палатальныя [бз"], [ц°] (дз'ён’, 
ц'ап’ёр, хадз"іц", ц"іхо, дз'ёд, ц 'ён’, хбдз"іц", хбдз'ац"); мяккія заднеязычныя



ў гістарычных спалучэннях *гы, *кы, *хы (дбўгі, карбткі, ціхі); толькі цвёрды 
зычны *р (град, грэх, парадак, парэзаў, рэчка, карбўка і інш.); толькі цвёрдыя 
шыпячыя (жар, жыто, на мяжы, шапка і інш.); гістарычны мяккі *ц паслядоўна 
ацвярдзеў (маладзіца, хлопцы, цацка, цэўка, цэп); пераважна аглушэнне звонкіх 
у канцавым становішчы і ў сярэдзіне слова перад глухімі (вое, дуп, каска, загат- 
ка); паўгалосны [ў\ у пазіцыі пасля галоснага перад зычным і ў канцавым 
становішчы (праўда, дбўгі, купіў); канчаткі -ём (-ом) назоўнікаў мужчынскага 
і ніякага роду адзіночнага ліку другога скланення з мяккай і зацвярдзелай 
асновай у творным склоне (канём, рублём, нажбм, яйцом); формы асабова- 
ўказальных займеннікаў трэцяй асобы мужчынскага, жаночага і ніякага роду 
адзіночнага і множнага ліку ён, яна, янб, яны; формы інфінітыва з асновай на 
галосны з суфіксам -ць (хадзіць, рабіць, спаць); формы зваротных дзеясловаў 
у інфінітыве з постфіксам -ца (брацца, звацца, рабіцца, умывацца); формы 
інфінітыва з асновай на [к] (пячы, сячы) і інш.

Цэнтральнацеляханскай падгрупе гаворак уласцівы наступныя адметнасці: 
сяміфанемны склад галосныхгукаў- [i], [ы], [е(э)]; [ё(э±)], [а\, [о], [у];захаванне*о 
ў ненаціскных складах пасля цвёрдых зычных /о к а н н е/ (голова, дорога, корова, 
молоко, сено, сено, лето, лето, садок, трава і інш.); галосны [э±(е)] на месцы *о ў 
новых закрытых складах пад націскам (вэ±з, вёз, нэ±с, стэія, кэ.1нь, кёнь і інш.); 
пераважна галосны [ё] на месцы націскнога *h (лес, сено, снег і інш.); пераважна 
галосны [у] пасля зычнага [б] у словаформах быў, была, было, былі (був ІбуўІ, була, 
булб, булі); пераважна цвёрдыя губныя перад рэфлексамі *е (ва ўсіх пазіцыях), 
*h (у ненаціскных складах) (вэсна, васна, мэд, бэрог, вэчор, до мэнё, до манё, 
пэршы, бэда, бада, мэшбк, машбк); мяккія пярэднеязычныя перад рэфлексамі 
*е (дзенёк /дз‘'енёк, денёк/, земля, село, поле); мяккія губныя i пярэднеязычныя 
перад рэфлексамі *і (міска, робіці, /робіць, робіцті, робіті/, ліпа, зіма, ходзіці, / 
ходзіць, ходздіц’"і, ходіті/); мяккія і паўмяккія *д, *т перайшлі пераважна ў 
палаталізаваныя [Эз], [ц], зрэдку -  у мяккія [<3з‘,']) [цш]: (дз'ен', ц'епэр, ц'епэра 
/ц'епэрака/, ц'епёр, ходз'іц'і, ц'іхо, дз'ед, ц'ен’; дзд'ен’, цт'епэр, ходзд'іцт'і, цт'і'хо, 
дзд'ед, цт'ен ’); на канцы дзеясловаў у форме трэцяй асобы адзіночнага i множнага 
ліку мяккі *т пераважна ацвярдзеў (хбдз’іт, хбдз’ат /хбдзд'іт, хбдз^'ат, хбд'іт, 
хбд'ат/); мяккія заднеязычный ў гістарычных спалучэннях *гы, *кы, *хы (дбвгі / 
дбўгі/, корбткі, ціхі/цтіхі, тіхіі); пераважна цвёрды і паўмяккі зычны *р, зрэдку 
мяккі *р захаваўся (град, грэх, порадок порэзав, /порэзаў/, рэчка, корэвка; гр'ад, 
гр'эх, порадок, порэзав, р'эчка, корэвка і інш.; грех, порядок, порезав, рёчка); 
пераважна цвёрдыя шыпячыя (жар, жыто, на мэжэ /на межэ/, шапка і інш.); 
толькі цвёрды гістарычны мяккі *ц (молодзіца /молодздіца, молодіца/, хлопцы, 
цацка, цэвка /цэўка/, цэп); пераважна захаванне звонкіх зычных у канцавым 
становішчы і ў сярэдзіне слова перад глухімі (вэ±з, ве±з, дуб, казка, сказка, 
загадка); пераважна губна-губны [w] у пазіцыі пасля галоснага перад зычным 
і ў канцавым становішчы (npawda, дбыгі, Kyniw); пераважна канчаткі -ем (-эм)

назоўнікаў мужчынскага і ніякага роду адзіночнага ліку другога скланення 
з мяккай і зацвярдзелай асновай у творным склоне (конем, рублём, ножэм, 
ейцэм); формы асабова-ўказальных займеннікаў трэцяй асобы мужчынскага, 
жаночага і ніякага роду адзіночнага і множнага ліку вэін, вён, вона, вонб, воны; 
формы інфінітыва з асновай на галосны пераважна з суфіксам -ці, зрэдку -цті 
(ходзіці, робіці, спаці; ходзд’іцті, робіцті, спацті); формы зваротных дзеясловаў 
у інфінітыве пераважна з постфіксам -са (-с) (браціса /брацтіса, братіса, браціс/, 
зваціса /звацтіса, зватіса, зваціс/, мыціса, мыціс, робіціса /робіцтіса, робітіса, 
робіціс/, умываціса, /умывацтіса, умыватіса, умываціс/); формы інфінітыва 
з асновай на [к] (пэкці, пёкці; пэкцё /пекцё, пэкцтё, пэктё/; сёкці /сёкцті, сёктіі) 
і інш.

Шэраг спецыфічных асаблівасцей цэнтральнацеляханскай падгрупы паў- 
ночнабрэсцкіх гаворак утвараюць дзве дыялектныя мікрападгрупы: у с х о д -  
н е ц е л я х а н с к у ю  і з а х о д н е ц е л я х а н с к у ю .  Спецыфічнымі адметнас- 
цямі ўсходнецеляханскай мікрападгрупы з’яўляюцца галосны [г] на месцы *ы 
ў націскным і першым пераднаціскным складзе пасля губных зычных (бік, ві, 
віпі, вісбко, вісыпав /вісыпаў/, грыбі, мі, міш, помію, піл і інш.); галосны [ы-] на 
месцы націскнога *ы ў словах тыпу сын, валы, рыба, дым (сы-н, волы-, ры-ба); 
галосны [г] на месцы *о ў прыназоўніку nad (під); мяккія губныя перад рэфлексамі 
*е, *h (весна, мед, бёрог, вёчор, до менё, пёршы, беда, мешок); мяккія губныя 
i заднеязычныя перад канчаткам -ей у назоўніках жаночага роду множнага ліку 
роднага склону (бабёй, головёй, ямёй, дорогёй, стрехёй); мяккія заднеязычныя 
перад [е] (ддвгее, дбвге, кордткее, кордтке, ціхее ІціхеІ); мяккія губныя 
i заднеязычныя перад рэфлексамі *о ў новых закрытых складах пад націскам 
(вёз, кёнь); наяўнасць паўмяккага зычнага *р (град, гр'эх, пор'адок, порэзав, 
рэчка і інш.); уласна-асабовы займеннік другой асобы множнага ліку в i і інш. 
Спецыфічнымі асаблівасцямі заходнецеляханскай мікрападгрупы з’яўляюцца 
галосны [я] на месцы *е, *h ў першым пераднаціскным складзе пасля цвёрдых 
губных (васнй, бада, машдк); галосны [ыу]3 пасля зычнага [б] у словаформах 
быў, была, было, былі (быув, быула, быулд, быулі); палаталізаваны [ц’] на канцы 
дзеясловаў у форме трэцяй асобы адзіночнага i множнага ліку (хбдз'іц', хбдз'ац 
наяўнасць мяккіх і паўмяккіх шыпячых (жяр, на мэжё, на межё, шяпка; ж'йто); 
частковае аглушэнне звонкіх зычных у сярэдзіне слова перад глухімі (казска, 
сказска, загад'"ка); адпадзенне пачатковага гука ў слове анўча (нўча); канчатак 
-ямі назоўніка грўдзі ў творным склоне (грудзямі) і інш.

Паўднёвацеляханскім гаворкам характэрны наступныя адметнасці: сямі- 
фанемны склад галосных гукаў -  [/], [ы], [е(э)], [е(э_І_)], [я], [о], [у]; галосны [э±] 
на месцы *о ў новых закрытых складах пад націскам (еэі-З, нэ±с, стэіл, кэёінь 
і інш.); галосны [ё] на месцы націскнога *h (лес, сено, снег і інш.); захаванне 
ў ненаціскных складах пасля цвёрдых зычных /о к а н н е/ (голова, дорога, корова, 
молоко, сено, лето, садок, трава і інш.); цвёрдыя губныя перад рэфлексам *е /



ва ўсіх пазіцыях/, *h /у ненаціскных складах/ (вэсна, мэд, бэрог, вэчор, до мэнэ, 
пэршы, бэда, мэшбк); цвёрдыя пярэднеязычныя (акрамя *л) перад рэфлексамі 
*е (дэнь, дэнёк, зэмля, сэлб, тэпэр; поле); мяккія губныя і пярэднеязычныя 
перад рэфлексамі *і (міска, робіті, ліпа, зіма, ходіті); адсутнасць дзекання- 
цекання (ход’іт’і, т ’іхо, д’ед, т ’ен’); цвёрды [w], этымалагічны мяккі [т’] на 
канцы дзеясловаў у форме трэцяй асобы адзіночнага і множнага ліку (хбд’іт, 
хбд’ат; хбд’іт’, ход’ат’); мяккія заднеязычный у гістарычных спалучэннях *гы, 
*кы, *хы (дбвгі, корбткі, тіхі); толькі цвёрды зычны *р (град, грэх, порадок, 
порэзав, рэчка, корэ±.вка і інш.); толькі цвёрдыя шыпячыя (жар, жыто, на мэжэ, 
шапка); толькі цвёрды гістарычны мяккі *ц (молодіца, хлопцы, цацка, цэвка, 
цэп); захаванне, аглушэнне, частковае аглушэнне звонкіх зычных у канцавым 
становішчы і ў сярэдзіне слова перад глухімі (вэ±з, дуб, казка, загадка; вэ±с, 
дуп, каска, загатка; вэізс, дубп, сказска, загадтка); губна-губны [w] у пазіцыі 
пасля галоснага перад зычным і ў канцавым становішчы (npawda, dówzi, Kyniw); 
канчаткі -ем (-эм) назоўнікаў мужчынскага і ніякага роду адзіночнага ліку 
другога скланення з мяккай і зацвярдзелай асновай у творным склоне (конём, 
рублём, ножэм, ейцэм); формы асабова-ўказальных займеннікаў трэцяй асобы 
мужчынскага, жаночага і ніякага роду адзіночнага і множнага ліку вэін, вона, 
вонб, воны; формы інфінітыва з асновай на галосны з фанематычным варыянтам 
суфікса -ці -ті (ходіті, робіті, спаті); формы зваротных дзеясловаўуінфінітыве 
з постфіксам -са (братка, зватіса, робітіса, умыватіса); формы інфінітыва 
з асновай на [к] (пжтё; сёкті, сэкті) і інш.

Гаворцы мястэчка Целяханы ўласцівы наступныя асаблівасці: васьміфа- 
немны склад галосных гукаў -  [г], [ы], [е(э)], [ё], [я], [о], [о], [у]; галосныя [о], 
[б] на месцы *о ў новых закрытых складах пад націскам (воз, нос, стол, конь; 
вдз, нос, стол, конь і інш.); галосныя [е], [ё] на месцы націскнога *h (лес, сено, 
снег; лес, сено, снег і інш.); захаванне *о ў ненаціскных складах пасля цвёрдых 
зычных / о к а н н е /  (голова, дорога, корова, молоко, сено, сено, лето, лето, 
садок, трава і інш.); цвёрдыя губныя перад рэфлексамі *е /ва ўсіх пазіцыях/, 
*h /у ненаціскных складах/ (вэсна, мэд, бэрог, вэчор, до мэнё, пэршы, бэда, 
мэшок); мяккія пярэднеязычныя перад рэфлексамі *е (денёк земля, село, поле); 
мяккія губныя i пярэднеязычныя перад рэфлексамі *і (міска, робіті, ліпа, зіма, 
ходіті); адсутнасць дзекання-цекання (д’ен’, т ’епэр, ход’іт’і, т ’іхо, д’ед, т ’енУ, 
цвёрды [т] на канцы дзеясловаў у форме трэцяй асобы адзіночнага i множнага 
ліку (ход’іт, хбд’ат); мяккія заднеязычный у гістарычных спалучэннях *гы, 
*кы, *хы (дбвгі, корбткі, тіхі); наяўнасць паўмяккага зычнага *р (гр'ад, гр'эх, 
порадок, пор'эзав, рэчка і інш.); толькі цвёрдыя шыпячыя (жар, жыто, на 
мэжэ, шапка); толькі цвёрды гістарычны мяккі *ц (молодіца, хлопцы, цацка, 
цэвка, цэп); захаванне або аглушэнне звонкіх зычных у канцавым становішчы 
(вдз, дуб; вое, дуп); аглушэнне звонкіх зычных у сярэдзіне слова перад глухімі 
(скаска, загатка); губна-губны [w] у пазіцыі пасля галоснага перад зычным і ў

канцавым становішчы (npdwda, dówei, Kyniw); канчаткі -ем (-эм), -ем назоўнікаў 
мужчынскага і ніякага роду адзіночнага ліку другога скланення з мяккай 
і зацвярдзелай асновай у творным склоне (конём, ножэм, ейцэм; конём, рублём); 
формы асабова-ўказальных займеннікаў трэцяй асобы мужчынскага, жаночага 
і ніякага роду адзіночнага і множнага ліку вон, вона, вонб, воны; он, она, оно, оны; 
формы інфінітыва з асновай на галосны з фанематычным варыянтам суфікса 
-ці -mi (ходіті, робіті, спаті); формы зваротных дзеясловаў у інфінітыве 
зпостфіксам -ca (братка, зватіса, мытіса, робітіса, умыватіса); формы інфі- 
нітыва з асновай на [к] (пжтё, пэкцё; сёкті, сёкці) і інш.

Валішчанска-аброўскім гаворкам характэрны наступныя адметнасці: 
васьміфанемны склад галосных гукаў -  [г], [ы\, [е(э)], [ё\, [а], [о], [б], [у]; галосны 
[Ó] на месцы *о ў новых закрытых складах пад націскам (вбз, hoL c, стол, конь 
і інш.); галосныя [ё], [ы3] на месцы націскнога *h (лес, сено, снёг;л'ы3с, сы3но, сньёг 
і інш.); захаванне *о ў ненаціскных складах пасля цвёрдых зычных /о к а н н е/ 
(голова, дорога, корова, молоко, сено, лето, с'ыэно, л'ы3то, садок, трава і інш.); 
вымаўленне галоснага [i] або захаванне *ы ў націскным іпершым пераднаціскным 
складзе пасля губных зычных (бік, ві, віпі, вісбко, вісыпав, грыбі, мі, міш, помію, 
піл; бык, вы, выпі, высоко, высыпав, грыбы, мы, мыш, помыю, пыл і інш.); галосныя 
[и], [ы-] на месцы націскнога *ы ў словах тыпу сын, валы, рыба, дым (с'ин, воли, 
р'йба; сы-н, волы-, ры-ба); цвёрдыя губныя перад *е /ва ўсіх пазіцыях/, *h /у 
ненаціскных складах/ (вэсна, вы3сна, мэд, бэрог, вэчор 1вэычор16, до мэнэ, пэршы, 
бэда, бы3да, мэшбк, мы3шбк); паўмяккія і мяккія губныя перад рэфлексамі *i (*и) 
(миска, роб'йт'и; міска, робіты); цвёрдыя і паўмяккія пярэднеязычныя (аднак 
*л паўмяккі і мяккі) перад рэфлексамі *е, *і (*и) (дэнь, дэнёк, ды3нёк, зэмля, сэлб, 
тэпэр, ты3пэр, зыма, ходыты, тыхо; д'энёк, з'эмля, з'ы'мля, с'элб, с'ы3лб, т'эпэр, 
зима, ходит'и, тихо, пбл'э, липа; поле, ліпа); мяккія [Ć)’], [ш’], цвёрдыя [d], [т] 
перад рэфлексамі націскнога *h (д’ед, т ’ен’, ды3д, тыэн’); мяккі [т\,  цвёрды 
[т] на канцы дзеясловаў у форме трэцяй асобы адзіночнага i множнага ліку 
(ходит’, хбдыт’, хбд’ат’; ходит, хбд’ат); паўмяккія і мяккія заднеязычныя у 
гістарычных спалучэннях *гы, *кы, *хы (дбвг'и, коротки, тихи;  дбвгі, корбткі, 
тыхі); наяўнасць паўмяккага або толькі цвёрды зычны *р (гр'ад, гр'эх, пор'адок, 
порэзав, р'эчка, кор'эівка; град, грэх, порадок, порэзав, рэчка, кордвка, кордўка 
і інш.); наяўнасць паўмяккіх або толькі цвёрдыя шыпячыя (жито, на мы3ж'й; 
жар, жытб, на мэжэ, шапка); наяўнасць паўмяккага і пазіцыйна абмежаванага 
гістарычнага мяккага *ц (хлбпц'й; цівка); захаванне звонкіх зычных у канцавым 
становішчы (вбз, воз, дуб); пераважна аглушэнне, часам захаванне звонкіх 
зычных у сярэдзіне слова перад глухімі (каска, скаска, загатка; загадка); губна- 
губны [w], губна-зубны [v] у пазіцыі пасля галоснага перад зычным іў  канцавым 
становішчы (npdwda, dówei, dówe'u, Kyniw, Kynuw; npavda, dovz'u, Kynuv); канчаткі 
-ем (-эм), -ём (-ом) назоўнікаў мужчынскага і ніякага роду адзіночнага ліку 
другога скланення з мяккай i зацвярдзелай асновай у творным склоне (конём,



рублем, ножэм, ейцэм, яйцэм; конём, рублём, ножом); формы займеннікаў трэцяй 
асобы мужчынскага, жаночага і ніякага роду адзіночнага і множнага ліку вон, 
вон, вона, вонб, воны; формы інфінітыва з асновай на галосны з фанематычнымі 
варыянтамі суфікса -ці -т'и, -ты (ходит'и, робит'и, спат'и; ходыты, робыты, 
робіты, спаты); формы зваротных дзеясловаў у інфінітыве з постфіксам -ca 
[брат'иса, братыса, зват'иса, зватыса, робит'иса, робітыса, ум'иват'иса, 
умыватыса); формы інфінітыва з асновай на [к] (пэктё, сэктё; пэкт'й, сёкт'и, 
сэкт и) і інш.

Сярэднезагародскай гаворцы в. Сакалоўка ўласцівы наступныя 
асаблівасці: шасціфанемны склад галосных гукаў -  [z], [ы], [е[э)], [а], [о], [у]; 
галосны [ы] на месцы *о ў новых закрытых складах пад націскам (выз, ныс, 
стыл, кынь і інш.); галосны [г] на месцы націскнога *h [nic, сіно, сніг і інш.); 
захаванне *о ў ненаціскных складах пасля цвёрдых зычных /о к а н н е/ (голова, 
дорга, корова, молоко, сіно, літо, садок, трава і інш.); галосны [ы-] на месцы 
націскнога *ы ў словах тыпу сын, валы, рыба, дым [сы-н, волы-, ры-ба); цвёрдыя 
губныя перад рэфлексамі *е /ва ўсіх пазіцыях/, *h /у ненаціскных складах/, *і 
(iвэсна, мэд, бэрог, вэчор до мэнэ, пэршы, бэда, мэшбк, мыска, робыты); цвёрдыя 
пярэднеязычныя перад рэфлексамі *е, *і (дэнь, дэнёк, зэмля, сэлб, тэпэр, пблэ, 
лыпа, зыма, ходыты, тыхо); мяккія [д’], [т] перад рэфлексамі націскнога 
*h і на канцы дзеясловаў у форме трэцяй асобы адзіночнага i множнага ліку 
[д’ід, т ’ін’; хбдыт’, хбд’ат’); захаванне гістарычных спалучэнняў *гы, *кы, *хы 
[дбвгы, корбткы, тыхы); наяўнасць мяккага і паўмяккага зычнага *р [гріх, 
порізав, річка, на двор'й і інш.); толькі цвёрдыя шыпячыя [жар, жытб, на мэжэ, 
шапка); наяўнасць пазіцыйна абмежаванага этымалагічнага мяккага *ц [цівка); 
захаванне звонкіх зычных у канцавым становішчы і ў сярэдзіне слова перад 
глухімі [выз, дуб, казка, загадка); губна-зубны [v] у пазіцыі пасля галоснага перад 
зычным і ў канцавым становішчы [npavda, дбугы, купыу); канчаткі -ем [-эм), 
-ом назоўнікаў мужчынскага і ніякага роду адзіночнага ліку другога скланення 
з мяккай i зацвярдзелай асновай у творным склоне [конём, рублём, яйцэм; ножом, 
яйцом); формы займеннікаў трэцяй асобы мужчынскага, жаночага і ніякага 
роду адзіночнага i множнага ліку вын, вона, вонб, воны; формы інфінітыва 
з асновай на галосны з фанематычным варыянтам суфікса -ці -ты [ходыты, 
робыты, спаты); формы зваротных дзеясловаў у інфінітыве з постфіксам -ca 
[братыса, зватыса, мытыса, робытыса); формы інфінітыва з асновай на [к] 
[пэкты, сэкты) і інш.

Для целяханскай дыялектнай мікразоны характэрны наступныя адмет- 
насці: рэфлекс *о > [э±[ё)] у новых закрытых складах пад націскам [вэіз, вёз, 
нэ-Lc, стэія, кэ±.нъ, кёнъ); галосныя [е], [э] на месцы *ę ў пераднаціскным 
і паслянаціскным складзе ў лексемах глядзёў, злякаўся, злякацца, заяц, памяць 
[гледзёв, гледёв /гледзёў, гледздёв/, злекавса, злекацца, злекаціса, злекатіса, заец, 
памэць, памець, памэть /памэцть/); пераважна цвёрды [т] на канцы дзеясловаў



у форме трэцяй асобы адзіночнага і множнага ліку (хбдз’іт, ходз’ат Іх0дзд’іт, 
х0дзд’ат/ хбд’іт, ход’ат)-, пераважна губна-губны [w] у пазіцыі пасля галоснага 
перад зычным і ў канцавым становішчы (npdwda, dówei, Kyni'w); формы 
інфінітыва з асновай на галосны з суфіксамі -ці, -mi (ходзіці, робіці, спаці; ходіті, 
робіті, спаті) і інш.

Такім чынам, на аснове сабранага фактычнага матэрыялу ўпершыню ў 6е- 
ларускай лінгвістыцы праведзены комплексны лінгвагеаграфічны аналіз 
дыялектнай мовы Выганаўскага Палесся, якое знаходзіцца ў зоне міждыялектных 
кантактаў і ўзаемаўплываў гаворак Берасцейска-Пінскага Палесся і Панямоння. 
Гэта дазволіла вызначыць характэрныя асаблівасці гаворак на ўзроўні фане- 
тыкі, марфалогіі і лексікі і стварыць рэгіянальныя дыялекталагічныя атласы; 
пацвердзіць правамернасць вылучаных раней дыялектных адзінак, удакладніць 
іх межы; выдзеліць целяханскую дыялектную мікразону; акрэсліць межы 
цэнтральнацеляханскай падгрупы паўночнабрэсцкіх гаворак і вы лучыць ўнутры 
яе ўсходне -  і заходнецеляханскую мікрападгрупы; выявіць інавацыйныя з’явы 
і іх пашырэнне на тэрыторыі даследуемага рэгіёна.

